
Dikjarazzjoni bil-miktub dwar il-protezzjoni tad-dritt għall-użu tal-lingwa Rumena 
f'iskejjel għall-minoranza etnika Rumena li tgħix f'Timoc Valley fis-Serbja

Il-Parlament Ewropew,

– wara li kkunsidra l-Artikolu 3 tal-Konvenzjoni ta' Qafas tal-Kunsill tal-Ewropa għall-
Protezzjoni tal-Minoranzi Nazzjonali u l-Artikolu 8 tal-Karta Ewropea għal-Lingwi 
Reġjunali u tal-Minoranzi,

– wara li kkunsidra l-Artikolu 32 tal-Kostituzzjoni tas-Serbja li tistqarr li "membri ta' pajjiżi 
oħrajn u minoranzi nazzjonali għandhom id-dritt għal edukazzjoni fil-lingwa tagħhom 
skont kif teżiġi l-liġi" u l-Ftehima ta' Stabilizzazzjoni u Assoċjazzjoni li s-Serbia hi 
firmatarja tagħha,

– wara li kkunsidra l-Artikolu 116 tar-Regoli ta' Proċedura tiegħu,

A. billi r-Rumeni f'Timoc Valley huma miċħuda l-possibilità li jistudjaw b'ilsien twelidhom 
bl-għajnuna tal-Istat, minkejja d-dispożizzjoni stipulata fl-Artikolu 32 tal-Kostituzzjoni 
tas-Serbja,

1. Jesprimi t-tħassib tiegħu dwar iċ-ċaħda ta' wieħed mid-drittijiet fundamentali tal-
Minoranzi Rumeni li jgħixu f'Timoc Valley, fis-Serbja, id-dritt li jitgħallmu u li jitkellmu 
b'ilsien twelidhom;

2. Jitlob lill-Kunsill u lill-Kummissjoni biex jiżviluppaw pjanijiet ta' azzjoni konkreti sabiex 
jipproteġu l-użu tal-lingwa Rumena fl-iskejjel;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill u lill-Kummissjoni.


